
					ఈ పుట అచ్చుదిద్దబడ్డది




		
గంధర్వగజరాజగామినీజనచిత్ర, సంగీతముదితభుజంగమంబు

విమలమేధోదితవేదశాస్త్రపురాణ, పఠనసముల్లసత్పతగచయము



	 







	తే.	
లాలితోత్తాలదివ్యరసాలసాల, పల్లవలవానుభవమత్తపరభృతౌఘ

మాధురీధుర్యనినదసమాకులంబు, పుణ్యగణ్యంబు నైమిశారణ్య మలరు.

	క.	
గాలవ కౌశిక కలితో, ద్దాలక శాండిల్యముఖ్యతతపుణ్యతరుల్

లీలం గ్రాలఁగ శుభఫల, మూలంబై యవ్వనంబు మురువున నలరున్.

	తే.	
అవ్వనంబున వేదవేదాంతవిదుఁడు, భగవదంఘ్రిసరోరుహభక్తియుతుఁడు

ఘనుఁడు విజితేంద్రియుఁడు జితకాముఁ డనఘుఁ, డలరు శౌనకుఁ డనెడుమహర్షివరుఁడు.

	సీ.	
హరిపదధ్యానతత్పరులు గొందఱు గొంద, ఱవిరళాచ్యుతకథాశ్రవణనిరతు

లశ్రాంతజపపరాయణులు గొందఱు గొంద, ఱగ్నికార్యనిరంతరాభిరతులు

నిగమాగమాంతపారగులు గొందఱు గొంద, ఱబ్జాక్షపూజనాయత్తమతులు

సతతయోగాభ్యాసచరులు గొందఱు గొంద, ఱఖిలపురాణరహస్యవిదులు



	 







	తే.	
నగుచు భగవద్గుణస్మృతి నహరహంబు, నగుచు నాడుచుఁ బాడుచు మిగులవేడ్క

నశ్రుకణముల నెరపుచు నమ్మహాత్ము, సభఁ జరింతురు పరమర్షిజనులు లీల.



	 32







	తే.	
వచ్చె నచ్చెరువార నవ్వనమునకును, సకలజనవంద్యుఁ డగుకుంభసంభవుండు

మాధవార్పితహృదయతామరసుఁ డైన, యమ్మహాముని దర్శించు నభిమతమున.



	 33







	వ.	
అట్లు వచ్చి.

	తే.	
గోమతీతీరమందారభూమిరుహస, మీపవిధుకాంతమణివేదిమీఁద మోద

మమర నాసీనుఁడై సహస్రాంశుఁ బోలి, యున్నయమ్మునిఁ గని ద్విజు లుత్సవమున.

	క.	
వందనము లిడి యమందా, నందంబున నపుడె క్రన్ననం బరువిడి తా

రందఱు శౌనకునకు నా, చందం బెఱిఁగింప నతఁడు సంతస మెసఁగన్.

	క.	
కడువడి నరిగి యగస్త్యునిఁ, బొడగని యర్ఘ్యాదివిధులఁ బూజించి నయం

బడర నతు లొసఁగి యాతనిఁ, దొడుకొని తనమనికి కెలమి తోడం జనియెన్.

	క.	
చని యర్హాసనమున న, య్యనఘుం గూర్చుండఁజేసి యతనియనుజ్ఞన్

వినయాసనతుండై తా, నును దగఁ గూర్చుండి పలికె నూల్కొనుభక్తిన్.

		 ఈ పేజీలో చివరి మార్పు 24 నవంబరు 2022న 11:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

